
II SEMANA DA DIVERSIDADE E ORIENTACIÓN. 

A semana do 30 de maio ó 3 de xuño, celebramos por segundo 

ano consecutivo a II Semana da Diversidade e Orientación no CEIP 

Heroínas de Sálvora, en colaboración con dúas asociacións do entorno, 

AMICOS E AMBAR.  

A orientación abrangue a toda a comunidade educativa 

(profesorado, alumnado e familias), e ten como fin último que todos/as 

os nenos/as desenvolvan as súas FORTALEZAS, dende o respecto á 

diversidade. A aposta polo respecto á diversidade é unha constante 

tranversal durante todo o ano académico. Esta Semana é unha 

culminación de infinidade de accións educativas que se desenvolveron ao 

longo deste curso: exposición de investigacións sobre a diversidade, 

intervencións artísticas, presentación de sinaléctica adaptada....A isto 

súmanse as actividades deseñadas para a esta semana. 

Pensamos que so se pode respectar algo cando se coñece, 

cando se da a oportunidade de experimentalo e vivencialo, por iso 

programamos para esta semana unha serie de actividades tales como: 

obradoiros, obras de teatro, actuacións musicais, actividades de 

relaxación,... nos que participaremos alumnado, profesorado e familias, 

as cales nos permitirán poñernos na pel de persoas con diferentes 

necesidades e empatizar, potenciando a sensibilización cara a 

diversidade en xeral e cara a diversidade funcional en particular. Na 

realización das actividades estarán mesturados todo o alumnado do 

CEIP Heroínas de Sálvora (dende 3 anos hasta 6º de educación 

primaria), parte do alumnado de AMICOS e AMBAR,o profesorado do 

CEIP Heroínas de Sálvora e parte do profesorado de AMICOS e 



AMBAR así como a comisión de familias colaboradoras co departamento 

de orientación do CEIP Heroínas de Sálvora. 

Como novidade este curso realizaremos unha interesante 

actividade de Ioga impartida por Natalia Cora, con algún grupo de 

alumnos/as, coas familias e co profesorado co fin de dar a coñecer os 

beneficios da mesma no alumnado, no profesorado e nas familias, 

permitíndonos estar máis relaxados,e mellorando a nosa saúde 

emocional. 

Este ano como peche da Semana organizamos unha actividade 

especial coa colaboración da Rondalla de Aguiño. Os nenos e nenas do 

CEIP Heroínas de Sálvora estiveron preparando co mestre de música un 

repertorio de cancións para o concerto especial o cal asistiremos o 

venres no Conservatorio de Aguiño. 


